
Añanako Gatz 
Haraneko 
emakume 
gatzgileen 
ahizpatasuna
IZENA: Añanako Gatz Haraneko emakume 
gatzgileen ahizpatasuna

ENTITATEA: Añanako Kuadrilla

GARAIA: Antzinarotik gaur egunera

GAIA: Gatzaren langile eta jabe gisa emakumeek 
izandako egitekoa

Añanako Gatz Harana da Europako gatz-aztarnategi zaharrenetakoa, 7.000 urte baino gehiagoko historia 
baitu eta emakume gatzgileak ezinbestekoak izan dira tradizio horrek belaunaldiz belaunaldi irauteko.
Historiaurrean gatzagak oso desberdinak ziren, ez zuten egungoen antzik. Gatza ekoizteko, iturrietako 
gesala ez zen eguzkia eta haizearekin lurruntzen uzten (prozesu naturala), orain hala egiten den arren, 
baizik eta lehenago lurruntzeko sua eta erretzen ziren materialak erabiltzen ziren (bizkortu egiten zuten 
prozesua). Gatz Haranean lurruntzeko sistema hori (bizkortzetik naturalera) Kristo aurreko I. mende 
inguruan aldatu zen, (duela bi mila urte gutxi gorabehera).

Gatza ezinbestekoa zen eta da hainbat prozesu industrialetan eta gizakien eta animalien elikaduran, eta 
are gehiago hotz industriala garatu aurretik, elikagaiak ongi mantentzeko metodorik eraginkorrenetakoa 
baitzen gatzetan ipintzea. Gatzari “urre zuria” esan zaio antzinatetik.

Añanako Gatz Haraneko emakume gatzgileen lana jarduera ekonomiko bat baino askoz gehiago izan da. 
Bizimodu bat izan da, historiarekin lotura bat eta etorkizunarekin konpromisoa.

XIX. mendeaz geroztik emakumeak izan dira lan horren protagonistak larrainetan, familietan gatzaren lana 
eta beste batzuk uztartzen baitziren, nekazaritza eta abeltzaintza esaterako, eta emakumeak arduratzen 
ziren haranaz egunean zehar, gizonak landan edo ganaduarekin lanean ziren bitartean. 

XX. mendearen hasieran krisia etorri zen 
gatzagetara eta beherakada hasi zen, gatza ez 
delako errentagarria. Mende horren amaieran 
familia askok harana utzi zuten eta emakumeak 
izan ziren gatza landu zuten azkenak.

Emakumeek gizonek adina eskubide izan ez 
duten arren jabe izateko, emakume batzuek 
larrainak erosi dituzte edo oinordetzan tokatu 
zaizkie eta jabeak izan dira, eta gaur egun 
gizonezkoak baino emakumezko gehiago dira 
ondare horren jabe.

Emakumeen arteko itunak ezinbestekoak izan dira Gesaltza Añanan. Egoera batzuk eta emakumeen 
bizimodu batzuk elkarren arteko laguntzari esker gertatu dira. Emakume gatzgileak atsedenik gabe aritu 
dira lanean, trebeak izan dira sareak egiteko eta elkartzeko eta partekatzeko topaguneak aurkitu dituzte. 
Emakume horiek inoiz ez dute aitzakiarik behar izan abesteko eta dantzan egiteko, baina borrokatu behar 
izan dira herriko jaietan beren ospatzeko gunea aitortzeko.

1991n aukeratu zen Gesaltza Añanako lehenengo emakumezko alkatea: Agustina López Ansotegui. Eta 
alkate horrek sustatu zuen Santa Anako Gatzgileen Elkartea, herriko emakumeentzako gunea.

Gaur egun Añanako Gatz Harana Fundazioa arduratzen da gatzaren kudeaketaz. Baita testuinguru 
kultural, ekonomiko eta sozial hau zaintzeko ezinbesteko prozesuaz ere, kultura ondare izatea nahi 
baitute. Garai bateko jabeek eskubide batzuk izaten jarraitzen dute, baina gatzagen jabea Fundazioa da 
eta gaur egun egiten den lana kudeatzen du.

Asunción Iturralde Díaz de Tuesta izan zen gatza modu tradizionalean landu zuen azken emakume 
gatzgilea eta hari eta haren kideei esker ari da berreskuratzen eta ikusgai jartzen emakume gatzgileen 
lana, gatz eta piper ugariko eta ahizpatasun handiko lana baita.

